
و  لەشـــجوانی  وەرزشـــی  ســـاڵێكە  چەنـــد  مـــاوەی 
ــتان  ــارەكانی كوردسـ ــە شـ ــەش لـ ــزی لـ ــڕێكی و هێـ لەشـ
بـــەرەو گەشەســـەندن دەچێـــت، بەتایبەتـــی بـــۆ ئافرەتـــان 
و خانمانـــی شـــارەكانی كوردســـتان كـــە گرنگیـــی زۆر 
ــە لـــە مـــاوەی داهاتـــوودا  بـــەم وەرزشـــە دەدەن، رەنگـ
ئافرەتانـــی  كـــە  یارییانـــەی  لـــەو  یەكێـــك  ببێتـــە 
ـــە  ـــەن، ل ـــی زۆر رووی تێدەك ـــە رێژەیەك ـــكار ب وەرزش
ئێســـتادا هۆڵەكانـــی شـــارەكانی كوردســـتان خاوەنـــی 
چەندیـــن ئافرەتـــی بەتوانـــان لـــەم وەرزشـــە، یەكێـــك 
ـــە  ـــەش ســـنوور جاف ـــەر و یاریزانان ـــە راهێن ـــەو خانم ل
پارێـــزگاری  1984ی  ســـاڵی  لەدایكبـــووی  كـــە 
ســـلێمانییە و دەرچـــووی بەشـــی كارگێڕیـــی یاســـایە 
و  دادەوەری  و  لەشـــجوانی  بڕوانامـــەی  خاوەنـــی  و 
زۆمبـــای تۆنیـــن و فریاگوزاریـــی ســـەرەتاییە، پێشـــتریش 
یاریـــی بـــۆ تیپەكانـــی ســـیروانی نـــوێ و دەربەندیخـــان 
كـــردووە، ئێســـتاش لـــە شـــاری ســـلێمانی خاوەنـــی هۆڵـــی 
ـــد پرســـیارێكمان  ـــە نزیكـــەوە چەن ـــە، ئێمـــەش ل چوارچرای
لێكـــرد و بەمجـــۆرە وەڵامـــی پرســـیارەكانی گۆڤـــاری 
ــەوە. گوڵانـــی دایـ

دەمەوێت تیپێك لە 
كەسانی نەخۆش 
دروست بكەم

دیمانە: كارزان كانەبی

سنوور جاف
راهێنەری لەشجوانی خانمان:

جیـــاوازی، بـــە تایبـــەت ئەوانـــەی نەخۆشـــن، تـــا 
پێیـــان بلێـــم هیواتـــان بـــۆ ژیـــان هەبێـــت و وەرزش 
ـــەر  ـــەوەی بەس ـــۆ ئ ـــان، ب ـــە پیشـــەی رۆژانەت ـــەن ب بك

نەخۆشـــییەكانتاندا زاڵ بـــن.
* لـــە چەنـــد پاڵەوانێتـــی بەشـــداریت كـــردووە و بـــۆ 

داهاتـــوو چـــاوت لـــە چییـــە؟
پاڵەوانێتیـــی كوردســـتاندا  لـــە دوو  بەشـــداریم   -
كـــردووە و ئەنجامـــی باشـــم بەدەســـت هێنـــاوە، لـــە 
بەرنامەمـــدا هەیـــە كـــە بەشـــداریی پاڵەوانێتییـــەك 
بكـــەم لـــە شـــاری گلاســـگۆی وڵاتـــی بەریتانیـــا 
بـــۆ هێـــزی لـــەش، وەكـــو یەكـــەم ئافرەتـــی كـــورد 
بەشـــداری دەكـــەم و بـــە نـــاوی كوردیشـــەوە بەشـــدار 
دەبـــم، لـــە رێگـــەی كونســـلگەریی وڵاتـــی بەریتانیـــاوە 
بانگهێشـــتنامەم بـــۆ هاتـــووە، پەنـــا بەخـــودا بەشـــداری 

ــم. ــەركەوتوو دەبـ ــەم و سـ دەكـ
*گرفتی ئەم یارییە لە چیدا دەبینی؟

- تـــا ئێســـتاش هانـــی كچـــان نادرێـــت وەرزش 
بكـــەن، یـــان لەلایـــەن خێزانەكانیانـــەوە هـــان نادرێـــن 
و رێیـــان پـــێ نادرێـــت بـــڕۆن بـــۆ وەرزشـــكردن، كـــە 
ـــۆ ئـــەو نەریـــت و كولتـــوورەی  ئەویـــش دەگەڕێتـــەوە ب

باڵـــی بـــە ســـەر كۆمەڵگـــەدا كێشـــاوە.
هاوكاریـــت  زۆر  وەرزشـــی  بـــواری  لـــە  *كـــێ 

دەكات؟
هـــاوكاری  و  پشـــتگیری  هاوســـەرەكەم  -تەنیـــا 
بڵێـــم  دەتوانـــم  بـــوارە،  دوو  ئـــەم  بـــۆ  كـــردووم 

ئـــەو. بـــۆ  دەگەڕێنـــەوە  ســـەركەوتنەكانم 
ــیت  ــی وەرزشـ ــكارێك خەونـ ــە وەرزشـ ــو كچـ * وەكـ

چییـــە؟
لوتكـــەی  بگەمـــە  كـــە  ئەوەیـــە  مـــن  -خەونـــی 
ســـەركەوتن و بتوانـــم بچمـــە دەروە بـــۆ پاڵەوانێتـــی بـــۆ 
بـــواری راهێنـــەری، یـــان دادوەری، تـــا بـــە هەمـــوو 
ـــە ئافرەتانـــی  جیهـــان بڵێـــم ئافرەتـــی كـــورد هیچـــی ل

جیهـــان كەمتـــر نییـــە. 
 *وەكـــو راهێنەرێـــك بەنیـــازی ئـــەوە نیـــت تیپێكـــی 

كچـــان دروســـت بكـــەی؟
لەلایـــەن  ئەگـــەر  كـــە  هەیـــە  ئـــەوەم  -نیـــازی 
ئافرەتانـــەوە هـــاوكاری بكرێـــم، ئـــەوا جیـــاواز لـــە 
ـــك دروســـت  ـــت تیپێ ـــی دیكـــە دەمەوێ هەمـــوو تیپەكان

بكـــەم لـــەو ئافرەتانـــەی كـــە نەخۆشـــن.
*ئەگەر شتێكت ماوە لە كۆتاییدا؟

بـــۆ  گـــوڵان  گۆڤـــاری  بـــۆ  ســـوپاس  -زۆر 
شـــارەكانی  وەرزشـــكارانی  پشـــتگیریكردنی 

. ن ســـتا د ر كو

* چـــۆن بـــوو خـــۆت لـــە جیهانـــی ئـــەم وەرزشـــەدا 
ــەوە؟ دۆزییـ

منـــی  یارییـــە  ئـــەو  نەخۆشـــیمەوە  -بەهـــۆی 
هەڵبـــژارد، چونكـــە دوو جـــۆرە نەخۆشـــیم هەبـــوو، زۆر 
پزیشـــك گـــەڕام ســـوودی نەبـــوو، بـــەڵام لـــە رێـــگای 
هاوســـەرەكەمەوە كـــە راهێنـــەری لەشـــجوانییە، رۆژێـــك 
منـــی بـــردە هۆڵـــی پیـــاوان تـــا لەژێـــر چاودێریـــی 
خۆیـــدا وەرزش بكـــەم، مـــاوەی چەنـــد ســـاڵێك بـــەردەوام 
ـــا وای لێهـــات  ـــێ وەرگـــرت، ت ـــووم و ســـودی زۆرم ل ب

ــم. ــەرێك بەكارنەهێنـ ــچ چارەسـ هیـ
 * ئایـــا ئـــەم وەرزشـــە بـــۆ خانمـــان وەرزشـــێكی قـــورس 

نییـــە كـــە ئێـــوە هەڵتـــان بـــژاردووە؟
- بـــە بۆچوونـــی مـــن قـــورس نییـــە، مـــن راهێنـــەری 
لەشـــجوانیم، بـــەڵام خـــۆم پاڵەوانـــی هێـــزی لەشـــم، 
زۆریـــش حـــەزم بـــە بەرزكردنـــەوەی قورســـاییە، چونكـــە 

ـــە. ـــۆ ئەم ـــاوە ب ـــم گونج ـــەم لەش ـــت دەك وا هەس
قورســـی  وەرزشـــی  دوو  كات  یـــەك  لـــە  چـــۆن   *
دەكەیـــت؟ لەشـــجوانی  و  قورســـایی  هەڵگرتنـــی 

پاڵەوانـــی  بـــەڵام  لەشـــجوانیم،  -راهێنـــەری 
ــە  ــەردوو بوارەكـ ــە هـ ــێ لـ ــم وابـ ــە پێـ ــم كـ ــزی لەشـ هێـ
ســـەركەوتووم، بڕوانامـــەی دادوەریـــی لەشجوانیشـــم لـــە 

هەیـــە. لەشـــجوانی  یەكێتیـــی  ســـلێمانیی  لقـــی 
* ئێســـتا خـــۆت یەكێكـــی لـــە راهێنەرانـــی ئـــەم 
ــە چ  ــە لـ ــەم یارییـ ــان لـ ــوازیی خانمـ ــا پێشـ یارییە،ئایـ

ئاســـتێكدایە؟
-مـــن پێـــم وایـــە لـــە ئێســـتادا زۆر بـــاش بەرەوپێـــش 
چـــووە و كچـــان بـــە شـــێوەیەكی بـــاش پێشـــوازییان لـــەم 
وەرزشـــە كـــردووە، بەتایبەتـــی بـــۆ كـــوڕان پێشـــوازییەكی 

ـــوە. ـــەوە بینی باشـــی بەخۆی
ـــتان چـــۆن  ـــە كوردس ـــی لەشـــجوانی ل *ئاســـتی یاری

ـــی؟ دەبین
ــەندووە،  ــەرەی سـ ــم و زۆر پـ ــی دەبینـ ــە باشـ -زۆر بـ
لـــە  بەخـــودا  پەنـــا  پاڵەوانیـــن،  چەندیـــن  خاوەنـــی 
ــەرەو دەرەوەی وڵات  ــەكان بـ ــۆ پاڵەوانیەتییـ ــوو بـ داهاتـ

هەنـــگاو دەنێیـــن.
ـــۆ  ـــكار ب ـــی وەرزش ـــە پێشـــەوەی ئافرەت ـــۆ هێنان  * ب

ـــت باشـــە؟ ـــە چـــی بكرێ ـــەم یاریی ـــو ئ نێ
ــان  ــە باوەڕیـ ــەوە ئەركـــی خۆیانـ ــە ئـ ــم وایـ ــن پێـ - مـ
ـــاوەڕ  ـــەم وەرزشـــەوە، ب ـــو ئ ـــە نێ ـــا بێن ـــت ت ـــان هەبێ بەخۆی

بەخۆبـــوون خاڵـــی ســـەركەوتنە.
ــوو  ــۆ داهاتـ ــك بـ ــە یاریزانێـ ــو كچـ ــەت وەكـ *بەرنامـ

ــە؟ چییـ
-دەمەوێـــت تەنیـــا خزمـــەت بكـــەم بـــە یاریزانـــان بەبـــێ 

ســاڵ   9 دوای  بەفەرمــی  کۆســێلنی  لــۆران 
بــە  پەیوەنــدی  و  بەجێهێشــت  ئەرســناڵی  ریزەکانــی 

کــرد. فەرەنســیەوە  بــۆردۆی  ریزەکانــی 
لــە  یــۆرۆ  بەرانبــەر 6 ملیــۆن  لــۆران کۆســێلنی 
فەرەنســی،  بــۆردۆی  گواســترایەوە  ئەرســناڵەوە 
کــە ئــەو بەرگریــکارە فەرەنســییە لەوەتــەی ســاڵی 
ئینگلیــزی  ئەرســناڵی  ریزەکانــی  لــە  2010ـــه وه  

دەکــرد. یاریــی 
هاوینــەوە  ئــەم  ســەرەتای  لــە  کــە  کۆســێلنی، 
ــی  ــە ئامادەکارییەکان ــوو بەشــداریی یاریی ئامــادە نەب
ــاری  ــۆ ســاڵ 353 ی ــە مــاوەی ن ــکات، ل ئەرســناڵ ب
بــۆ ئەرســناڵ ئەنجــام دا و 3 نازنــاوی جامــی فــای 
رابــردوو  وەرزی  کــە  بەدەســتهێنا،  یانەکــە  لەگــەڵ 

ئۆنــای ئێمــری کردییــە کاپتنــی تیپەکەشــی.
کۆســێلنی 33 ســاڵان داوای لــە یانەکــەی کردبــوو 
نــۆ ســاڵی خزمەتکردنــی بەخۆڕایــی  لــە بەرانبــەر 
رێــگای بــدەن بــڕوات، بــەڵام ئەرســناڵ رەتیکــردەوە 
یۆرۆیــان  ملیــۆن   6 دەســتبەرداربوونیان  بەرانبــەر  و 

وەرگــرت.

ئەلڤێس پێشکەش بە 
هاندەرانی ساوپاولۆ کرا

بــە ئامادەبوونــی هــەزاران هانــدەر و بەشــێوەیەکی 
ســاوپاوڵۆی  یانــەی  ســەرنجڕاکێش،  و  جیــاواز 
بەرازیلــی دانــی ئالڤێــش، یاریزانــی نوێــی یانەکــەی 

بــە هانــدەران ناســاند.
ــی، ئەشــبیلیە،  بەرگریکارەکــەی پێشــووی یانەکان
جێرمــان،  ســانت  پاریــس  و  یوڤانتــوس  بەرشــلۆنە، 
لــە 40  زیاتــر  لەلایــەن  مۆرۆمبــی  یاریگــەی  لــە 
و  لێکــرا  گــەورەی  پێشــوازییەکی  هەزارهانــدەرەوە 

درێســی ژمــارە 10ـــی یانەکــەی وەرگــرت.
هانــدەران،  بــە  ئالڤێــش  ناســاندنی  کاتــی  لــە 
فابیانــۆ،  لویــس  و  کاکا  ریــکاردۆ  لــە  هەریەکــە 
ئەســتێرەی پێشــووی بەرازیــل و یانەکــەش ئامادەبــوون 
و درێســی ژمــارە 10ـــی یانەکــە لــە لایــەن کاکاوە 

درایــە کاپتنــی هەڵبــژاردەی بەرازیــل.
پیرۆزباییەکانــی  نامــەی  یاریگــەدا  نێــو  لــە 
بەشــێکی زۆری ئەســتێرەکانی بــۆ پەیوەندیکردنــی 
ئالڤێــش بــە ســاوپاوڵۆ پێشــاندران، لــە نێویانــدا لیۆنێــل 
ئــەو  هاوڕێــی  و  بەرشــلۆنە  ئەســتێرەی  مێســی، 

یاریزانــە.
کۆنگرەیەکــی  لــە  ئالڤێــش 
ئــەو  گوتــی،  رۆژنامەنووســیدا 
خەونــی منداڵیــم بوو و هاتەدی، 
زۆر  بــە  پەیوەندیــم  مــن 
کــردووە،  گــەورە  یانــەی 
گــەورەم  خەونــی  بــەڵام 
خەونەکــەم  و  لێرەیــە 
هاتــەدی بــۆ ئــەوەی 
ئــەم  بەدرێســی 
یاریــی  یانەیــەوە 

بکــەم.

کاپتنەکەی ئەرسناڵ 
رویکردە بۆردۆی فەرەنسی

رۆنی
گەڕایەوە خولی ئینگلیزی

یانـــه ی لیڤه رپـــوول رۆیشـــتنی یاریزانـــه  نێجیرییـــه  
لاوه كـــه ی خـــۆی به شـــێوه ی خواســـتن بـــۆ یانـــه ی 

به ڕێكـــرد. ئه ڵمانیـــا  ماینـــزی 
هەفتـــەی رابـــردوو لیڤه رپـــوول لـــه  به یاننامه یه كـــدا، 
بڵاویكـــردووە  یانه كـــه ی  ماڵپـــەری  له ســـه ر  كـــه  
ـــری  ـــۆ ئۆنیجـــی نێجی ـــردووه  تای ـــه وه  ك ـــۆ ئ ـــاژه ی ب ئام
به شـــێوه ی خواســـتن بـــۆ یـــه ك وه رز په یوه نـــدی بـــه  

یانـــه ی ماینـــزی ئه ڵمانیـــا ده كات.
تایـــۆ ئۆنیجـــی ته مـــه ن 21 ســـاڵ، ســـێ ســـاڵ 
ـــۆرۆ  ـــۆن ی ـــه  4 ملی ـــكاوه  ب ـــی به لژی ـــه  خول ـــه ر ل له مه وب
روویكـــرده  لیڤه رپـــوول، بـــه ڵام هێشـــتا له گـــه ڵ تیپـــی 
یه كه مـــی لیڤه رپـــوول هیـــچ یارییه كـــی نه كـــردووه و 
لیڤه رپـــوول بـــه  خواســـتن لـــه  ســـاڵانی رابـــردوو دابوویـــه  
خینتـــی به لژیكـــی و فرانكفۆرتـــی ئه ڵمانـــی، بـــۆ 
به شـــێوه ی  لیڤه رپـــوول  دیســـان  نوێـــش  وه رزی 
خواســـتن ئـــه و یاریزانـــه ی به ڕێكـــرد، دوای ئـــه وه ی 
ــه ی  ــژارده ی وڵاته كـ ــه ڵ هه ڵبـ ــری له گـ ــۆی نێجیـ تایـ
سه رنجڕاكێشـــی  ئاســـتێكی  لاوان  مۆندیالـــی  لـــه  

ــرد. پێشـــكه ش كـ

لیڤەرپوول یاریزانێکی 
لاوی بەخواستن فرۆشت

یانه ی دێربی كاونتی ئینگلیزی به شێوه یه كی فه رمی 
گواستنه وه ی واین روونی راگه یاند و ئاماژه ی بۆ ئه وه  
كردووه  له  گواستنه وه ی زستانه  په یوه ندی به  یانه كه یان 

ده كات.
پله یه كی  خولی  له   كه   كاونتی،  دێربی  یانه ی 

ئینگلیزی یاری ده كات له  به یاننامه یه كدا بڵاوی 
هێرشبه ری  روونی  واین  له گه ڵ  كه   كردۆته وه ، 
ئه مریكی  یونایتدی  دیس  یانه ی  ئینگلیزی 
گه یشتووینه ته  رێككه وتن، كه  به  گرێبه ستێكی 
دوو وه رز له  گواستنه وه ی زستانه  وه ك یاریزان 
رووده كاته   راهێنه ران  ستافی  له   به شێك  و 

دێربی كاونتی.
له   ساڵ   33 روونی  واین  له مباره یه وه ، 
لێدوانێكدا دڵخۆشی خۆی پیشاندا، كه  له  
ده رگه ی یانه ی دێربی كاونتی ده گه ڕێته وه  

خوله كانی ئینگلیزی، ده شڵێت: دڵنیام ده توانم 
یانه كه   به ڕێوه به ری هونه ری  هاوشانی فلیپ كوكوی 
خزمه تێكی باش به  دێربی كاونتی بكه ین، ئه وه ی زیاتر 
راهێنه رایه تیشم  ئه ركی  یه كه مین  كه   ده كات،  دڵخۆشم 
باش  ئه زموونێكی  و  ده ستپێده كه م  یانه   هه مان  له گه ڵ 

ده بێت بۆ من.
هانده رانی  به   به ڵێنی  روونی  دیكه یشه وه ،  لایه كی  له  
ماوه یه ی  ئه م  تا  دا  ئه مریكی  یونایتدی  دیس  یانه ی 
یانه كه   له گه ڵیان ده بێت هه موو هه وڵێك بۆ سه رخستنی 
بدات و رزگاریان بكات له  قۆناخی پله ی ئۆفی خولی 

ئه مریكا.
شوێنی  هاوینه   له م  كه   كوكو،  فلیپ  به رانبه ردا  له  
فرانك لامپاردی گرته وه  بووه  به ڕێوه به ری هونه ری دێربی 
كه   ده رده بڕێت،  دڵخۆشی خۆی  لێدوانێكدا  له   كاونتی، 
رووده كاته   روونی  واین  وه ك  به هره مه ندی  یاریزانێكی 
یانه كه ی، ده شڵێت: دڵنیام واین روونی ده بێته  نموونه یه كی 
و  هونه ری  ڕووی  له   و  یاریزانه كانمان  بۆ  سه ركه وتوو 
یاریزانانی  و  رێكخستنی ژووری جلگۆڕین  و  پێكهاته  
یانه كه   بۆ  باشی  سوودێكی  یه ده گیش  كورسی  سه ر 

ده بێت.
ئێڤه رتۆنی  یانه ی  له   هاوینی 2018  له   روونی  واین 
ئینگلیزی به  گرێبه ستێكی ئازاد به  10 ملیۆن یۆرۆ بۆ 
یانه ی دیس یونایتدی ئه مریكا گواسترایه وه ، له  یه كه مین 

 13 یاری   25 كۆی  له   ئه مریكا  خولی  له   وه رزی 
گۆڵ و 7 ئاسیستی تۆمار كردووه .

شاجوان جەبار: 
چاومان لە نازناوی 
فوتساڵی كوردستانە
تیپــی تۆپــی فوتســاڵی یانــەی وەرزشــی ســیروانی 
نــوێ ئەمســاڵ لــە خولــی نایابــی كچانی فوتســاڵی 
كوردســتان توانییــان ئاســتێكی بــەرز پێشــكەش 
ــە  ــك ل ــە، یەكێ ــی خولەك ــە فیناڵ بكــەن و بگەن
ــار( ــەش )شــاجوان جەب ــەو تیپ ئەســتێرەكانی ئ
ــە  ــوو، ك ــە ب ــزی فوتســاڵی یانەك ی گۆڵپارێ
تیپەكــەی  توانــی  بەرزەكــەی  ئاســتە  بــە 
یاریــی  لــە  و  یاریــی كۆتایــی  بگەیەنێتــە 
فیناڵیــش توانــی ئاســتێكی بــەرز پێشــكەش 
بــكات و تیپەكــەی لــە دۆڕان رزگار بــكات، 
شــەڕ  بەهــۆی  كۆتایــی  یاریــی  هەرچەنــدە 
بــۆ كاتێكــی نادیــار  تــەواو نەكــرا و  ئــاژاوەوە  و 
دواخــرا. لــەم بارەشــەوە شــاجوان جەبــار گۆڵپارێــزی 
فوتســاڵی ســیروانی نــوێ بــۆ گۆڤــاری گــوڵان 
گوتی: »ئاســتی فوتســاڵ لە چاو ســاڵانی پێشــتر 
بینینــوە،  بەخۆیــەوە  بەرچــاوی  پێشــكەوتنێكی 
ئەمــەش جێــگای خۆشــحاڵییە، كردنــەوەی ئــەم 
چونكــە  هەیــە،  زۆری  گرنگیــی  خولانــەش 
تواناكانــی  تــا  دەدات  هــەوڵ  زیاتــر  یاریــزان 
بــەردەوام  خولانــە  ئــەم  هیــوادارم  دەربخــات، 
ئاســتبەرزیی خۆشــیەوە  بــارەی  لــە  بێــت«، 
دەگەڕێتــەوە  مــن  »ئاســتبەرزیی  گوتــی: 
بــۆ هیلاكــی و ماندووبوونــی راهێنەرەكــەم 
مامۆســتا عەبــاس فــەرەج كــە هەمــوو كات 
پێــم  زۆری  متمانــەی  و  بــووە  پاڵپشــتم 
بــووە، هــەر ئەمــە وام لێــدەكات ئاســتێكی 
لەبــارەی  بكــەم«،  پێشــكەش  بــەرز 
تەواونەكردنــی یاریــی كۆتاییــش گوتــی: 
»بەداخــەوە هاندەرانــی یانــەی چۆمــان 
یاریــی  كــە  ئــەوەی  هــۆكاری  بوونــە 
بــۆ  هیــوادارم  نەكــرا،  تــەواو  كۆتاییمــان 
یاریــی داهاتــوو یارییەكــە بــە شــێوازێكی 
رێكوپێكتــر بەڕێــوە بچێت، وەكو گۆڵپاریزیش 
كوردســتان  فوتســاڵی  خولــی  لــە  ئەمســاڵ 
كەمتریــن رێــژەی گۆڵــم لــێ تۆماركــراوە، وەكــو 
گۆڵپارێــز و یاریزانانــی یانەكەشــمان هەموومــان 
چاومــان لــە نازناوەكەیــە بــۆ ئــەوەی ئــەم نازنــاوە 

ســلێمانی.« شــاری  بگەڕێنینــەوە 

دوای چاوەڕوانییەكی زۆر كوڕانی 
تۆپی سەرمێزی كۆیە گەیشتنە 
پلەنایابەكانی عێراقی

دوای  كۆیە  وەرزشیی  یانەی  سەرمێزی  تۆپی  تیپی 
نایابەكانی  یانە  ریزی  گەیشتنە  زۆر  چاوەڕوانییەكی 
خولەكە  یەكەمی  قۆناخی  لە  ئەوەی  دوای  عێراقی، 
لە شاری سلێمانی توانییان بۆ پلەی دووەم سەربكەون، 
بەغدا  شاری  لە  كە  خولەكەش  كۆتایی  قۆناخی  لە 
بەرز  ئاستێكی  بە  توانییان  كۆیە  كوڕانی  بەڕێوەچوو، 
لە یارییەكانی خولەكە بەدیار بكەون، دوای ئەنجامدانی 
چەندین یاری كە بە ئاست و بە ئەنجام توانییان دوای 
یانەكانی  نوێنەری  وەكو  خۆیان  زۆر  چاوەڕوانییەكی 
عێراق،  نایابەكانی  پلە  یانە  ریزی  بگەینە  كوردستان 
چوار  توانییان  كۆیە  كوڕانی  كۆتاییش  قۆناخی  لە 
و  ناسریە  یانەكانی  لە  هەریەك  لەبەرامبەر  سەركەوتن 
ئیتیحادی بەسرە و رەفاعیە و شەباب بەدەست بهێنن، لەم 
تۆپی سەرمێزی  تیپی  راهێنەری  كەریم  ئارام  بارەشەوە 
یانەی كۆیە بۆ گۆڤاری گوڵان گوتی: »لە قۆناخی 
یەكەم لە كۆی )30(یانەی بەشداربوو لە سەر ئاستی 
عێراق، توانیمان خۆمان بگەیەنینە قۆناخی كۆتایی، لە 
قۆناخی كۆتاییش لە كۆی هەشت یانەی بەهێزی عێراق 
توانیمان بە شانازییەوە وەكو نوێنەری یانەكانی كوردستان 
بەدەست  پلێتی سەركەوتن  و  نایابی عێراق  پلە  بگەینە 
رۆحییەتی  بە  كۆیە  »یاریزانانی  گوتیشی:  بهێنین.« 
ئاستی  لەسەر  شارەكەیان  ناوی  بەرزكردنەوەی  و  بەرز 
عێراق هاتبوون بۆ شاری بەغدا و توانییان ئامانجەكەیان 
كارگێڕیی  و  یاریزانان  ماندووبوونی  سوپاسی  بپێكن، 
هەوڵێكیش  هەموو  بوون،  هاوكارمان  كە  دەكەم  یانەكە 
دەدەین كە بۆ قۆناخی پلە نایابەكانیش لە ناو یانەكانی 
بۆ  هەوڵ  و  بكەین  پێشكەش  بەرز  ئاستێكی  عێراق 

ئەنجامی گەورە دەدەین.«

یانـــەی  پێـــی  تۆپـــی  تیپـــی 
ئـــەوەی  دوای  هەولێـــر  وەرزشـــی 

ئەمســـاڵ توانـــی لـــە یارییەكانـــی خولـــی 
نایابـــی یانەكانـــی عێـــراق ركابـــەری بـــكات، پلـــەی 

ـــتبەكاربوونی  ـــتهێنا، لەگـــەڵ دەس ـــتەمی بەدەس هەش
ـــر دوای  ـــەی هەولێ ـــەری یان ـــرەم ســـەلمانی راهێن ئەك
تەواوبوونـــی ئـــەم وەرزەی خولەكـــە، بـــە كارگێڕیـــی 
تیپەكـــەی گوتـــووە كـــە ئـــەو ســـوود لـــە توانـــای 
ژمارەیـــەك لـــە یاریزانانـــی یانەكـــە نابینـــێ، وەرزی 
رابـــردووش كارگێڕیـــی یانـــەی وەرزشـــی هەولێـــر بـــۆ 
بەهێزكردنـــی پێكهاتـــەی یانەكـــەی، بـــۆ بەهێزكردنـــی 
هێڵـــی هێرشـــبەری یانەكـــەی گرێبەســـتی لەگـــەڵ 
هەریـــەك لـــە یاریزانانـــی پیشـــەگەری بەڕازیلـــی 
ـــەردوو  ـــەڵام ه ـــوو، ب ـــیال( مۆركردب )تیاگـــۆ و مارس
خولەكـــەدا  لـــە  گۆڵیـــان  نـــۆ  تەنیـــا  یاریزانەكـــە 
مارســـیال  و  گـــۆڵ  ســـێ  تیاگـــۆ  تۆماركـــرد، 
خولەكـــەش  نوێـــی  وەرزی  بـــۆ  گـــۆڵ،  شـــەش 
راهێنـــەر  ســـەلمانی  ئەكـــرەم  فەرمانـــی  لەســـەر 
یانـــەی هەولێـــر گرێبەســـتی ئـــەم دوو پیشـــەگەرە 
بەڕازیلیـــەی نـــوێ نەكراوەتـــەوە، كارگێڕیـــی یانـــەی 
دانـــاوە  تۆكمـــەی  پلانـــی  ئێســـتاوە  لـــە  هەولێـــر 
بـــۆ بەهێزكردنـــەوەی یانـــەی وەرزشـــیی هەولێـــر، 
بـــۆ ئـــەوەی بتوانـــن لـــە وەرزی نـــوێ خولەكـــەدا 
ــەری  ــی ركابـ ــی عێراقـ ــی یانەكانـ ــی نایابـ ــە خولـ لـ
لەســـەر ئەنجامـــی گـــەورە بكـــەن، تاوەكـــو یانەكـــەش 
ـــی عێـــراق، بـــۆ  ببێتـــە ژمارەیەكـــی گـــەورە لـــە خول
ئـــەم مەبەســـتەش یانەكـــە بەڵێنـــی داوە گرێبەســـت 
لەگـــەڵ چەندیـــن یاریزانـــی ئاســـتبەرز مۆربـــكات.

هەولێر یاریزانە 
بەڕازیلییەكانی بەڕێكرد 
و گرێبەستی دیكە دەكات

